
I. DISPOSICIONS XERAIS

MINISTERIO DE FOMENTO

1365 Orde FOM/189/2015, do 11 de febreiro, pola que se desenvolven principios
basicos de aplicacién de incentivos no sistema dos canons por utilizacién das
infraestruturas ferroviarias, establecidos no artigo 73 da Lei 39/2003, do 17 de
novembro, do sector ferroviario.

En cumprimento da sentenza da Sala Primeira do Tribunal de Xustiza da Union
Europea do 28 de febreiro de 2013, que condena o Reino de Espafia por incumprimento
da Directiva 2001/14/CE do Parlamento Europeo e do Consello, do 26 de febreiro de
2001, relativa a adxudicaciéon da capacidade de infraestrutura ferroviaria, aplicacion de
canons pola sua utilizacién e certificacion da seguridade, cumpriu modificar determinados
artigos da Lei 39/2003, do 17 de novembro, do sector ferroviario, en relaciéon co
establecemento dos canons ferroviarios e co sistema de incentivos aplicables para reducir
as perturbacions e mellorar o funcionamento da rede ferroviaria de interese xeral que,
conforme a citada sentenza, na sua redaccién orixinal non cumprian o regulado na
referida normativa comunitaria.

Asi mesmo, a Directiva 2012/34/UE do Parlamento e do Consello, do 21 de novembro
de 2012, pola que se establece un espazo ferroviario europeo Unico, fai referencia ao
sistema de incentivos; por esta razén, mediante a presente orde incorpdrase parcialmente
esta directiva ao dereito interno.

A Lei 1/2014, do 28 de febreiro, para a proteccion dos traballadores a tempo parcial e
outras medidas urxentes na orde econdmica e social, modifica os niumeros 5 e 6 do artigo
73 da Lei 39/2003, do 17 de novembro, sinalando, entre outros aspectos, que o sistema
de canons debera incentivar as empresas ferroviarias e o propio administrador de
infraestruturas ferroviarias a reducir ao minimo as perturbacions e a mellorar o
funcionamento da rede ferroviaria de interese xeral. Os principios basicos deste sistema
de incentivos aplicaranse a toda a rede. O dito sistema podera incluir a imposicién de
penalizaciéns por accions que perturben o funcionamento da rede, a concesion de
indemnizacions as empresas que as sufran e a concesion de primas aos resultados
mellores do previsto.

Asi mesmo, sinala que mediante orde do Ministerio de Fomento se desenvolveran e
actualizaran os principios basicos de aplicacion dos sistemas de bonificacions e incentivos
en materia de canons, establecendo o ambito da dita orde en canto se refire en particular
ao sistema de incentivos as empresas ferroviarias e ao correspondente administrador de
infraestruturas ferroviarias, para reducir as perturbaciéns na explotacion ferroviaria da
rede ferroviaria de interese xeral e mellorar o seu funcionamento.

Na tramitacion da orde foron consultadas as entidades relacionadas co sector
ferroviario e sobre ela emitiu informe a Comisiéon Nacional dos Mercados e da
Competencia. A Comision Delegada do Goberno para Asuntos Econdmicos emitiu informe
sobre o proxecto, na sua reunién do dia 5 de febreiro de 2015, de acordo co disposto no
artigo 73.6 da Lei 39/2003, do 17 de novembro, do sector ferroviario.

Na sua virtude, por proposta do director xeral de Ferrocarris, coa conformidade do
secretario xeral de Infraestruturas e do secretario de Estado de Infraestruturas, Transporte
e Vivenda, coa aprobacién previa do ministro de Facenda e de Administracions Publicas,
de acordo co Consello de Estado, dispofio:

Artigo 1. Obxecto.

Esta orde ten por obxecto o desenvolvemento, dentro do marco xeral dos canons
establecido no artigo 73 da Lei 39/2003, do 17 de novembro, do sector ferroviario, dos
principios basicos de aplicacion do sistema de incentivos para que as empresas

ferroviarias, e demais candidatos, asi como os administradores de infraestruturas
ferroviarias reduzan ao minimo posible as perturbaciéns e optimicen a utilizacién da rede
ferroviaria de interese xeral.

Todo isto sen menoscabo doutras compensacions ou reclamacions que os candidatos
ou os administradores de infraestrutura poidan efectuar entre eles, no marco das
correspondentes relaciéns contractuais, como consecuencia de afeccions ou posibles
incumprimentos das contraprestaciéns acordadas, asi como calquera outra reclamacion
de caracter extracontractual.

Artigo 2.  Principios basicos.

1. O sistema de incentivos incluira a imposicion de penalizacidéns («malus») por
acciéons que perturben o funcionamento da rede, a concesién de compensaciéns
(«bonus») as entidades que as sufran e a concesion de primas as que obtefan resultados
mellores do previsto.

2. Co fin de conseguir un nivel convido de resultados e de non pér en perigo a
viabilidade econdmica do sistema ferroviario, os administradores de infraestruturas
ferroviarias acordaran previamente coas empresas ferroviarias e demais candidatos, de
maneira transparente e non discriminatoria, os parametros principais do sistema de
incentivos (en particular, o valor dos atrasos e os limiares de puntualidade para determinar
0s pagamentos debidos segundo o sistema de incentivos, e o atraso computable cando
se suprima un servizo), relativos tanto as circulaciéns de determinados trens como a
todas as circulaciéns de trens dunha empresa ferroviaria durante un periodo dado. Para
estes efectos, os administradores de infraestruturas ferroviarias someteran a proposta as
empresas ferroviarias e aos demais candidatos e estableceran as canles de comunicacién
necesarias con eles.

3. Naqueles supostos en que, transcorridos dous meses desde o inicio do
procedemento previsto no nimero anterior, non sexa posible alcanzar un acordo sobre os
parametros principais do sistema de incentivos entre o administrador e os candidatos,
sera a Comisién Nacional dos Mercados e da Competencia o organismo encargado de
resolver sobre os ditos parametros, de acordo co procedemento establecido na Lei
3/2013, do 4 de xufio, de creacion da Comision Nacional dos Mercados e da Competencia.

4. Os parametros resultantes dos tramites descritos nos nimeros segundo ou
terceiro (se for o caso) deste artigo publicaranse na declaraciéon sobre a rede do
administrador.

5. Para a aplicacion do sistema de incentivos, repercutiranse as compensacions ou
penalizaciéns que corresponda ao candidato que solicitase a capacidade, por calquera
das modalidades existentes de canais horarios programados, xa se trate dunha empresa
ferroviaria ou dun candidato habilitado. Para estes efectos, entenderase por canais
horarios programados aqueles cuxa reserva de capacidade realizase en tempo e forma
adecuada o candidato, de acordo co artigo 7 da Orde FOM/ 897/2005, do 7 de abiril,
relativa & declaracion sobre a rede e o procedemento de adxudicacién de capacidade de
infraestrutura ferroviaria.

Artigo 3. Horarios de referencia e procedementos de computo de horarios realizados.

1. Os administradores de infraestruturas disporan dun sistema de seguimento e
rexistro dos horarios realizados polas circulacions que discorren pola sua rede, que
compute as desviacidns respecto ao horario de referencia da capacidade adxudicada,
calculado conforme os criterios e procedementos publicados na declaracion sobre a rede,
tal e como se establece no artigo 4.2.4.d) da Orde FOM/897/2005, do 7 de abril.

2. Os administradores de infraestruturas ferroviarias deberan comunicar aos
candidatos o horario da capacidade adxudicada, que servira de referencia para o calculo
dos atrasos, ao menos cinco dias antes da circulacién do tren.

Non obstante o anterior, os administradores de infraestruturas ferroviarias, en caso de
forza maior ou de canais horarios ocasionais, e modificacidons tardias do horario de

servizo por solicitude dos candidatos, poderan aplicar un prazo de aviso previo mais curto
que o expresado anteriormente.

Artigo 4. Limiares de puntualidade.

1. De conformidade co sinalado no artigo 2.4 da presente orde, os administradores
de infraestruturas ferroviarias publicaran anualmente na sua declaraciéon sobre a rede os
limiares aplicables aos diferentes tipos de servizos, por debaixo dos cales os atrasos non
se computaran no sistema de incentivos.

2. As ditas marxes actualizaranse anualmente en funcién da media de puntualidade
de cada tipo de servizo durante un periodo significativo dos ultimos anos, tendo en conta
o obxectivo de mellora continua do sistema.

3. Os limiares poderan incluir, motivadamente, valores particulares para
determinadas lifias en que, en funcién do seu volume de trafico, do grao de conxestion ou
do nivel de servizo, poidan ser convenientes marxes mais amplas.

4. Sobre os limiares de puntualidade establecidos aplicarase unha bonificaciéon do
30% aos novos candidatos durante o primeiro ano de actividade, do 20% durante o
segundo ano e do 10% durante o terceiro ano.

Artigo 5. Clasificacion das causas dos atrasos e das perturbacions.

Os administradores de infraestrutura atribuiran inicialmente todos os atrasos
computables s seguintes clases e subclases de atraso:

a) Causas relacionadas coa xestion da explotacion/planificaciéon atribuible ao
administrador de infraestruturas.

a.1) Compilacion de horarios.

a.2) Formacion dun tren (en casos directamente imputables a infraestrutura).
a.3) Erros no procedemento das operacions.

a.4) Aplicacion erronea das regras de prioridade.

a.5) Persoal.

a.6) Outras causas.

b) Causas debidas a instalacidons de infraestrutura atribuibles ao administrador de
infraestruturas.

b.1) Instalaciéns de sinalizacion.

b.2) Instalaciéns de sinalizacion en pasos a nivel.
b.3) Instalaciéns de telecomunicacions.

b.4) Equipamento de fornecemento de corrente.
b.5) Via.

b.6) Estruturas.

b.7) Persoal.

b.8) Outras causas.

c) Causas relacionadas con problemas de enxefiaria civil atribuibles ao
administrador de infraestruturas.

c.1) Traballos de construcion planificados.

c.2) lIrregularidades na execucion dos traballos de construcion.
c.3) Restricions da velocidade a causa de vias defectuosas.
c.4) Outras causas.

d) Causas atribuibles a outros administradores de infraestruturas.

d.1) Provocadas polo administrador de infraestruturas anterior.
d.2) Provocadas polo administrador de infraestruturas seguinte.

e) Causas comerciais atribuibles a empresa ferroviaria.

e.1) Superacion do tempo de parada.
e.2) Solicitude da empresa ferroviaria.
e.3) Operaciéns de carga.

e.4) Irregularidades na carga.

e.5) Preparacion comercial do tren.
e.6) Persoal.

e.7) Outras causas.

f) Causas relacionadas co material rodante atribuible a empresa ferroviaria.

f.1) Planificacion/replanificacion do rexistro.

f.2) Formacion do tren pola empresa ferroviaria.

f.3) Problemas que afecten os coches (transporte de viaxeiros).
f.4) Problemas que afecten os vagoéns (transporte de mercadorias).
f.5) Problemas que afecten os coches, locomotoras e automotores.
f.6) Persoal.

f.7) Outras causas.

g) Causas atribuibles a outras empresas ferroviarias.

g.1) Debidas a empresa ferroviaria seguinte.
g.2) Debidas a empresa ferroviaria anterior.

h) Causas externas non atribuibles nin ao administrador de infraestruturas nin a
empresa ferroviaria.

h.1) Folgas.

h.2) Formalidades administrativas.

h.3) Influencias externas.

h.4) Efectos do tempo e causas naturais.

h.5) Atrasos debidos a motivos externos na rede seguinte.
h.6) Outras causas.

i) Causas secundarias non atribuibles nin ao administrador de infraestruturas nin a
empresa ferroviaria.

i.1) Incidentes perigosos, accidentes e perigos.

i.2) Ocupacion da via causada polo atraso do mesmo tren.
i.3) Ocupacion da via causada polo atraso doutro tren.

i.4) Rotacion.

i.5) Enlace.

i.6) Necesidade de ulterior investigacion.

Artigo 6. Cdémputo de atrasos.

1. Para cada circulacién, os administradores de infraestrutura ferroviaria
determinaran o atraso de chegada a destino, conforme o sistema establecido no artigo
3.1 desta orde. Se é superior ao limiar de puntualidade, considerarase tren impuntual.
Para cada tren impuntual, calcularase o atraso computable no sistema de incentivos
como a diferenza entre o tempo real e o previsto no horario de referencia, restando os
atrasos motivados por causas externas ao sistema ferroviario e as debidas a outros
administradores de infraestruturas ferroviarias, segundo o artigo 5.h) e d), e o limiar de
puntualidade, entre os definidos no artigo 4, correspondente a ese tipo de servizo. Se o
atraso resultante é cero ou inferior a cero, non seria computable no sistema de incentivos.

2. De conformidade co sinalado no artigo 2.4 desta orde, os administradores de
infraestruturas publicaran anualmente na sua declaracién sobre a rede o atraso
computable no sistema de incentivos, cando se suprima un servizo.

Artigo 7. Asignacion de responsabilidades dos atrasos.

1. Sempre que sexa posible, os administradores de infraestrutura atribuiran
inicialmente cada atraso a unha Unica organizacién en funcion das clases e subclases do
artigo 5 desta orde. Para isto, teran en conta tanto a responsabilidade da organizacion
que provocou a perturbacion como a capacidade de restablecer as condiciéns de trafico
normais.

2. En caso de que a responsabilidade sexa compartida entre varios actores, o
administrador de infraestruturas ferroviarias asignara unha porcentaxe (factor de
imputacion) a cada un deles. O valor do atraso atribuible a cada un obterase ao multiplicar
o factor de imputacion asignado polo valor do atraso computable.

3. Nos atrasos clasificados no artigo 5.i) terase en conta o seguinte:

a) Os incluidos inicialmente nas subcategorias 1 a 5 na lista de atrasos definida no
artigo 8.2 asignaranse aos administradores de infraestrutura ferroviaria.

b) Os pertencentes & subcategoria 6 non se imputaran inicialmente a ningunha
entidade. Porén, unha vez finalizados os procesos de investigacion correspondentes,
realizarase a asignacion de responsabilidades cos efectos previstos nesta orde a partir
dese momento. Non obstante, se transcorresen dous meses desde a circulacién sen que
se abrisen os ditos procedementos, asignaranse aos administradores de infraestrutura
ferroviaria.

4. No suposto de que na asignacion dos atrasos poidan resultar con responsabilidade
ultima, total ou parcial, os prestadores de servizo das instalacions establecidas na Lei
39/2003, do 17 de novembro, e estes sexan administradores de infraestrutura ou
candidatos dos implicados polo sistema de incentivos, asignaraselles o correspondente
factor de imputacién. Cando os prestadores de servizos sexan terceiros alleos ao sistema
que regula esta orde, a responsabilidade atribuirase a entidade que sexa cliente deles,
sen prexuizo do indicado no artigo 1.

Artigo 8. Procedementos de asignacién de atrasos e de resolucion de conflitos na
imputacion de responsabilidades.

1. Os administradores de infraestruturas ferroviarias comunicaran aos candidatos, o
seguinte dia habil despois da circulacion do tren, a lista diaria provisional de atrasos
computables e responsabilidades, para o cal estableceran as canles necesarias de
maneira que esa comunicacién se leve a cabo dun modo axil e eficaz. En caso de
desconformidade, no prazo maximo de dous dias habiles os candidatos poderan solicitar
ao administrador a documentacién xustificativa da asignacion de atrasos e
responsabilidades, especialmente a informacion incluida nos sistemas de xestion de
incidencias, e o administrador dispora doutros dous dias habiles para remitir a dita
documentacion. A continuacion, os candidatos disporan de dous dias habiles desde a sua
recepcion para realizaren as suas observacidéns a esa informacién. Asi mesmo, os
administradores de infraestrutura ferroviaria poderan requirir do candidato as aclaraciéns
ou a xustificaciéon documental que sexan relevantes nestes casos.

2. Unha vez analizadas as ditas observacions, os administradores de infraestrutura
ferroviaria publicaran a lista definitiva de atrasos computables e a asignacion de
responsabilidades no prazo de nove dias habiles desde a circulacion.

3. No suposto de desconformidade, os candidatos poderan reclamar, até o décimo
cuarto dia habil desde a circulacion, ante o comité de seguimento do sistema de incentivos
definido no artigo 9. Neste caso, o citado comité dispora dun prazo de dez dias habiles
para comunicar o resultado definitivo da asignacién de atrasos.

4. En caso de discrepancia coa resolucion adoptada polo comité, aplicarase o
procedemento establecido no artigo 2.3 desta orde.

Artigo 9. Comité de seguimento do sistema de incentivos.

1. Para dirimir as situacions de discrepancia entre administradores e candidatos, e
sen prexuizo doutros procedementos de recurso establecidos na normativa xeral ou
ferroviaria, cada administrador de infraestruturas constituira un comité de seguimento
formado por:

— Un representante de cada empresa ferroviaria ou outros candidatos con asignacion
de canais horarios.

— Representantes das diferentes unidades do administrador de infraestrutura con
competencias na xestion do trafico. O nimero de representantes do administrador de
infraestruturas sera paritario co de representantes das empresas ferroviarias e demais
candidatos.

— Un representante da Comisiéon Nacional dos Mercados e da Competencia, con voz
pero sen voto.

2. O comité adoptara un procedemento de funcionamento que permita a resolucién
das discrepancias na imputacién das responsabilidades dos atrasos dunha maneira axil e
imparcial, atendendo ao cumprimento dos prazos estipulados nesta orde ministerial.

En todo caso, disporase un procedemento que asegure a representacion adecuada
de todas as partes implicadas.

3. Independentemente do establecido no numero anterior, 0 comité reunirase ao
menos unha vez ao ano para realizar o seguimento da aplicacion do sistema de incentivos.

Artigo 10. Valor asignado aos atrasos.

1. De conformidade co sinalado no artigo 2.4 da presente orde, os administradores
de infraestruturas publicaran anualmente na sua declaracion sobre a rede un valor unitario
por cada minuto de atraso. O dito valor podera ser diferente para cada un dos tipos de
servizo ou tipos de lifia, asi como variable en funcién da magnitude do atraso, sempre
que estea debidamente xustificado desde o punto de vista da eficiencia do sistema de
incentivos e se garanta que non existe discriminacion entre candidatos que realicen o
mesmo tipo de servizo.

2. Para o calculo deste valor unitario terase en conta a evolucion nos ultimos anos
da suma de minutos de atrasos computables e que o valor maximo anual de todas as
penalizaciéns non superara o 1,5% da cantidade recadada en concepto de canons por
utilizacién da infraestrutura, dos establecidos no artigo 74 da Lei 39/2003, do 17 de
novembro, durante o ano anterior na rede ferroviaria de interese xeral.

Artigo 11.  Procedemento de valoracién dos atrasos e de liquidacion.

1. O valor da penalizacién ou compensacion para cada tren calcularase multiplicando
o atraso computable en minutos polo valor unitario establecido segundo o artigo 10.

2. Mensualmente, os administradores de infraestruturas ferroviarias calcularan as
penalizaciéns por atrasos e comunicaran aos candidatos unha estimacion dos
pagamentos debidos conforme o sistema de incentivos. Este calculo abranguera todas as
circulacions de trens atrasadas no mes anterior e efectuarase aplicando os seguintes
criterios aos diferentes supostos:

a) Atraso causado por un administrador de infraestrutura: penalizara o administrador
coa suma total de minutos de todos os trens atrasados e compensara os candidatos
afectados cos minutos de atraso dos seus trens.

b) Atraso causado por un candidato, sen afeccién a outros candidatos: penalizara o
afectado cos minutos de atraso dos seus propios trens e compensara o administrador de
infraestrutura ferroviaria nesa mesma cantidade.

c) Atraso causado por un candidato a outros candidatos: penalizara o causante
fronte ao administrador pola suma total de minutos de todos os trens atrasados, incluidos
tanto os propios como os doutros candidatos. Pola sua vez, o administrador compensara
cada un dos restantes candidatos afectados cos minutos de atraso dos trens de cada un
deles.

3. Ao final de cada ano, a partir dos balances mensuais, os administradores de
infraestrutura ferroviaria realizaran a liquidacion, positiva ou negativa, das penalizacions e
compensacions correspondentes a cada candidato e aos propios administradores.

No calculo final desta liquidacién terase en conta:

a) Un candidato non podera aboar unha cantidade neta de penalizacién no sistema
de incentivos (calculada como a diferenza entre os seus valores totais de «malus» e
«bonus») superior ao 10% do aboado en materia de canons por utilizacién da
infraestrutura nese mesmo ano. Cando esta cantidade sexa maior, reduciranse na mesma
porcentaxe que resulte necesaria o «malus» do dito candidato e os «bonus» que reciben
deste o resto de entidades.

b) Igualmente, un administrador de infraestrutura non podera aboar unha cantidade
neta de penalizacion a un determinado candidato (calculada como a diferenza entre o
«malus» e o «bonus» do administrador co dito candidato) que sexa superior ao 10% dos
canons por utilizacién da infraestrutura percibidos do candidato nese mesmo ano. Cando
sexa maior, reduciranse na mesma cantidade que sexa necesaria 0 «malus» do
administrador e o «bonus» que recibe deste o candidato.

c) Non obstante, cando na liquidaciéon dun exercicio unha entidade deba recibir unha
cantidade neta de compensacién (calculada como a diferenza entre o «bonus» e 0
«malus» entre ambas) doutra, a cal durante algun dos catro anos anteriores non aboase
na sua totalidade o «bonus» correspondente, por ter sido de aplicacién os artigos 11.3.a)
ou 11.3.b), esas cantidades compensaranse, de maneira que o saldo favorable do
exercicio actual se vera minorado, até anularse, como maximo, nos importes non aboados
nos anos anteriores.

4. O resultado da liquidacién anual (positiva ou negativa) notificarase aos candidatos
dentro do primeiro mes do ano seguinte, e o seu pagamento efectuarase dunha soa vez,
no prazo de vinte dias habiles contados desde a data da notificacion.

Artigo 12.  Premios de desemperio.

1. Anualmente, e sempre que o balance obtido polos administradores de
infraestrutura no sistema de incentivos sexa positivo, estes estableceran unha bonificacion
adicional en concepto de premio de desempefio a aqueles candidatos que presenten os
mellores resultados nos seus niveis de puntualidade ou que tefian unha evolucion
favorable neles nos ultimos exercicios. Estas bonificacions adicionais ponderaranse en
funcion do volume de trafico destes candidatos e dos progresos alcanzados por eles.

2. Nestes casos, o importe dos ditos premios financiarase cunha porcentaxe do 30%
do balance positivo dos administradores de infraestrutura ferroviaria.

Artigo 13. Balance dos administradores de infraestruturas ferroviarias dentro do sistema
de incentivos.

Cando o balance anual dos administradores de infraestrutura sexa negativo, estes
adoptaran, se for o caso, as medidas de reducién equivalente de gasto necesarias para
garantir o cumprimento dos obxectivos financeiros fundamentais que os afecten.

Artigo 14. Obrigacions de informacion periddica do sistema.

Unha vez ao ano os administradores de infraestruturas publicaran, na declaracién
sobre a rede, os resultados alcanzados polos candidatos e polo propio administrador de
infraestruturas sobre a base dos principais parametros convidos no sistema de incentivos.
Incluirase unha desagregacion por tipoloxias de atrasos e informacién sobre a evolucion
nos ultimos anos.

Disposicidon derradeira primeira. Modificacion da Orde FOM/897/2005, do 7 de abiril,
relativa a declaracion sobre a rede e ao procedemento de adxudicacion de capacidade
de infraestrutura ferroviaria.

Engadese unha nova disposicion adicional unica, coa seguinte redaccion:

«Disposicién adicional unica. Verificacion de horarios.

Anualmente, un verificador externo analizara os horarios fixados como referencia
polos administradores de infraestrutura para a capacidade adxudicada e verificara a sua
evolucién no tempo, asi como a sua adecuacion as prestacions para as cales foi desefiada
e construida a infraestrutura ferroviaria.

Se da citada analise se infiren progresivos incrementos dos horarios de referencia, o
Ministerio de Fomento solicitara aos administradores de infraestruturas a correccién das
causas que 0s provocan no menor prazo posible e propora a compensacion econdémica
que se lles debera aboar aos diferentes operadores afectados en canto non se produza a
dita correccién.»

Disposicion derradeira segunda. Titulo competencial.

Esta orde ditase ao abeiro do disposto no artigo 149.1.21.2 da Constitucion, que
atrible ao Estado a competencia exclusiva en materia de ferrocarris e transportes
terrestres que transcorran polo territorio de mais dunha comunidade auténoma.

Disposicién derradeira terceira. Incorporacion de dereito da Unién Europea.

Mediante esta orde incorpdrase ao dereito espafnol a Directiva 2001/14/CE do
Parlamento Europeo e do Consello, do 26 de febreiro de 2001, relativa & adxudicacion da
capacidade de infraestrutura ferroviaria, aplicacién de canons pola sua utilizaciéon e
certificacién da seguridade. Asi mesmo, incorpdrase parcialmente a Directiva 2012/34/UE
do Parlamento e do Consello, do 21 de novembro de 2012, pola que se establece un
espazo ferroviario europeo unico.

Disposicion derradeira cuarta. Entrada en vigor.

Esta orde entrara en vigor o dia seguinte ao da sua publicacion no «Boletin Oficial del
Estado».

Madrid, 11 de febreiro de 2015.—A ministra de Fomento, Ana Maria Pastor Julian.

